






Դրօշակ 
Սեպտեմբեր 202332

վուրդին դժգոհանքներն ու դժուարութիւնները փո
խանցելով խորհրդարանական ժողովներուն եւ հա
մապատասխան լուծում­ներու առաջարկութիւնները 
փոխանցելով համապատասխան նախարարու
թեանց:

Փափազեան տեւական պաշտպանած էր հայ եւ 
արաբ ժողովուրդներու արդար դատը, յատկապէս օս
մանցի-թիւրքերու թշնամական եւ անոնց որդեգրած 
թրքացումի քաղաքականութիւնէ նշեալ երկու ժողո
վուրդներու նկատմամբ: 

Գերութեան եւ տառապանքի մէջ ճակատագրակից 
այս երկու ժողովուրդները երբեմն ուղղակի եւ երբեմն 
անուղղակիօրէն իրարու օժանդակած են: Ազգային 
անկախութեան համար մղուող պայքարին մէջ արաբ
ներու իւրաքանչիւր յաղթանակ առարկայօրէն կը ծա
ռայէր նաեւ հայերու ազատագրումին եւ հակառակը, 
հայերու կողմէ սուլթանականութեան հասցուող ամէն 
մէկ հարուած կը մօտեցնէր նաեւ արաբներու ազա
տագրման պահը: 

Վերոնշեալ թեզի հիման վրայ էր, որ մեծ եղաւ Հրաչ 
Փափազեանի դերը: Մասնաւորապէս Սուրիոյ ազա
տագրման մէջ ֆրանսական գաղութատիրութիւնէն 
վերջնականապէս ձերբազատելու համար մղուած 
պայքարին հայ ժողովուրդը դարձեալ բերաւ իր նպաս
տը` կանգնելով ազատութեան համար մարտնչող 
բազմութիւններուն կողքին:

Այդ պատճառով ալ 1945-ին սուրիացի արաբ մեծ 
ղեկավար մը Հրաչ Փափազեանի մասին Բերիոյ 
Հայոց թեմի օրուան առաջնորդ Զարեհ Եպս. Փայաս
լեանին առիթով մը խոստովանած էր. «Առանց Հրաչի 
կարծիքը առնելու երկրին համար կենսական կարեւո
րութիւն ներկայացնող որեւէ որոշում չենք տար»11:

Պատմական կարեւորութեան համար պէտք է ար
ձանագրել, որ 1947-ին սուրիական խորհրդարանա
կան ընտրութիւններուն Հրաչ Փափազեան անգամ մը 
եւս Հալէպէն իր թեկնածութիւնը կը դնէ «Ազգային 
կուսակցութեան» թեկնածուներու ցանկին մէջ:

Խորհրդարանական ընտրութիւններուն նախօ
րեակին ընտրական պայքարը բաւական կը սրի, եւ 
շատ աւիլի լարուած մթնոլորտ կը տիրէ:

«Ազգային կուսակցութեան» կողմէ առաջադրուած 
ցանկին դէմ «Ժողովուրդի կուսակցութիւնի» (հըզպ 
աշ-Շաապ,�•�Ì�¸�ß�• ���•�°�£) ցանկը իբրեւ հակառակորդ 
առաջ կու գայ։

Ընտրական պայքարի մասին օրին Հալէպի մէջ լոյս 
տեսնող «Արեւելք» օրաթերթը լայն անդրադարձ կը 
կատարէ Երկուշաբթի, 7 Յուլիս 1947-ի առաջին էջին 
մէջ՝ «Մ.» ստորագրութեամբ, խմբագրականի «Ար
թուն «աչքը»» խորագրի տակ կը գրէ. «...Երբ քայլ 
կ’առնենք այսօր դէպի քուէատուփ, պէտք է կանգ առ
նենք կենսական ու նաե՛ւ ճակատագրական հարցումի 
մը վրայ: — Վերջին քառորդ դարու մեր կեանքի ըն
թացքին, Սուրիոյ մէջ ո՞վ էր, որ ստեղծեց հայ ժողո
վուրդի հաւաքական ապահովութեան եւ անհատա
կան ազատութեան պայմանները: ...»12:

«Արեւելք»-ի նոյն էջի վրայ, խմբագրականի կողքի 

սիւնակին մէջ երեք վերնագրերու տակ կը կարդանք 
«Հ. Յ. Դաշնակցութեան հսկայ միթինկը: 20.000-է 
աւելի ծովածավալ բազմութիւն մը լսեց Դաշնակցու
թեան խօսքը իր ազգային եւ քաղաքական ձգտում­նե
րուն ու հայեցակէտերուն շուրջ: Կը հրաւիրենք հալէ
պահայութիւնը գիտակցելու վայրկեանի լրջութեան եւ 
իր քուէները կեդրոնացնելու «Ազգային կուսակցու
թեան» վրայ, ուր արաբ մեծ ղեկավարներու կողքին 
իր թեկնածուն ունի եւ Հ. Յ. Դաշնակցութիւնը»:

Միւս կողմէ՝ խորհրդարանական ընտրութիւններու 
նախօրեակին տեղի ունեցած ընտրապայքարներու 
ընթացքին «Արեւելք»-ի էջերով, զանազան խմբա-
գրականներով եւ այլ գրութիւններով յաճախ կը զգու
շացուի ժողովուրդը: Այդ լոզունքներէն կամ զգօնու
թեան հրաւիրող գրութիւններէն է մեծատառով հետե
ւեալ գրութիւնը. «Հա՛յ ժողովուրդ, բոլշեւիկները բոլոր 
ցանկերէն վտարուելէ եւ դուրս շպրտուելէ վերջ կը դի
մեն ծանօթ խաղին...... «չէզոք թեկնածու»... կը զգու
շացնենք քուէ տալու ո՛եւէ «խառն ցանկի, որուն հեղի
նակները մի՛շտ բոլշեւիկներն են, ու իրենց կողքին՝ 
իրենց «մանրամասնութիւնները...»»13:

Արդարեւ, 28 Մայիս 1947-ին տեղի ունեցած խորհր
դարանական ընտրութիւններու արդիւնքով Հ. Յ. 
Դաշնակցութեան թեկնածու Հրաչ Փափազեան կը 
ձախողի:

Անուրանալի է Հրաչ Փափազեանի դերակատարու
թիւնն ու վարած խոհեմ քաղաքականութիւնը նաեւ 
ներգաղթի ժամանակաշրջանին:

Հայ գաղթականութեան պատմութեան տխուր էջե
րէն մէկն էր սուրիահայութեան 1946-1947-ին դէպի 
Խորհրդային Հայաստան ներգաղթը: Այս երեւոյթը, 
որ օրին ստացաւ «Մեծ հայրենադարձութիւն» անուա
նումը:

Սուրիահայ ներգաղթողները, մեծաւ մասամբ՝ Հա
լէպէն, Դամասկոսէն, Համայէն, Հոմսէն, Ազէզէն, Սու
րիոյ այլ շրջաններէն, զանգուածային կերպով գաղթե
ցին:

Դժբախտաբար հայրենի իշխանութիւններուն մօտ 
ներգաղթ կազմակերպելու սերտուած քաղաքակա
նութիւն մը գոյութիւն չուներ:

Օրին Դաշնակցութեան երդուեալ հակառակորդնե

Դեմքեր և դեպքեր

ձախէն աջ՛ Հրաչ Փափազեան, Հակոբ Օշական,  Զարեհ 
Սրբազան, Արշավիր Շիրակեան ե ւ Յովհաննէս Գասապեան

րը փոխանակ համազգային հայրենադարձի շարժու
մի մը վերածելու ներգաղթը, ինչպէս վայել էր, ուզե
ցին օգտագործել զայն Հ. Յ. Դաշնակցութիւնը քայ
քայելու համար:

Ներգաղթի ժամանակաշրջանին հակադաշնակ
ցական մամուլը թիրախ դարձուց Հ. Յ. Դ.-ն, անոր ղե
կավարութիւնը ու ինչպէս միշտ՝ Հրաչ Փափազեանը:

Բերիոյ Հայոց թեմի օրուան առաջնորդ Զարեհ սր
բազանը մտասեւեռումի մը վերածած էր Հայ երկրոր
դական վարժարանի մը ծրագիրը: Ան տեսիլք եւ կամք 
կ’ունենայ՝ սուրիահայ գաղութը օժտելու երկրորդա
կան վարժարանով մը, որպէսզի ազգի զաւակներն ալ 
ունենան իրենց հայկական երկրորդական կրթարա
նը, ուր մանաւանդ հայեցի դաստիարակութիւն կը 
ստանան. Հրաչ այդ նախաձեռնութեան ջատագովն է 
եւ սկիզբէն ի վեր բոլոր հնարաւոր միջոցներով սա
տար կը դառնայ Սրբազան Հօր ծրագիրին: Քանի որ 
իրեն համար նոր սերունդի ազգային դաստիարակու
թիւնը լուրջ մտահոգութիւն էր եւ հայկական երկրոր
դական վարժարան մը ունենալու եւ զայն հայապահ
պանման դարբնոց դարձնելու Հ. Յ. Դաշնակցութիւն 
կուսակցութեան ծրագիրը անխուսափելի էր, ուստի 
ամէն ջանք պէտք է թափուէր հայկական երկրորդա
կան վարժարանը կեանքի կոչելու համար:

Սրբազան Հօր ջանքերով դանիական մարդասի
րական հաստատութեան պատասխանատուներէն 
միս Քարէն Եփփէ մայրիկի 1924-ին Նոր գիւղի մէջ հիմ
նած որբանոց-այրիանոցը ազգային սեփականութիւն 
կը դարձնէ ազգային երկրորդական վարժարանի կա
ռուցման համար:

Փափազեան եւ Զարեհ Սրբազան միասին ձեռնար
կեցին հիմ­նադրութեան աշխատանքները ամէնէն 
բծախնդրութեամբ, անոնք կողք կողքի լաւատես 
ոգիով, ամուր հաւատքով, անսասան կամքով ու վճ
ռականութեամբ, ինչպէս նաեւ ազգային գործիչներու 
եւ ազգային մարմիններու սերտ գործակցութեամբ, 

վիթխարի ճիգերով ու անընկճելի նուիրումով իրակա
նացուցին տարիներու իրենց երազը: 1947-ին բացումը 
կատարուեցաւ կրթական այս օճախին, մշակութային 
այս լուսաւոր ոստանին, որ դարձաւ ոչ թէ հալէպահա
յութեան, այլ Սփիւռքի հայութեան ազգային ինքնու
թեան քուրան՝ «Քարէն Եփփէ» ազգային ճեմարանը:

Ճեմարանը կը կոչուէր Քարէն Եփփէի անունով իբ
րեւ արդար գնահատութիւն Քարէն Եփփէին, հայերու 
դանիացի բարեկամ­ներուն եւ Դանիոյ ժողովուրդին:

Ազգային, կրթական այս տաճարին մէջ Հրաչ Փա
փազեան 1949-էն մինչեւ իր Լիբանան մեկնումը՝ 1957, 
մօտ 8 տարի կը ստանձնէ ճեմարանի խնամակալու
թեան ատենապետութիւնը: 

Այստեղ տեղին է նշել, որ «Քարէն Եփփէ» ազգային 
ճեմարանի մեծ ընտանիքը միշտ ալ երախտապարտ 
եղած է իր հիմ­նադիրներով, այդ իսկ պատճառով ալ 
Հրաչ Փափազեանի անունը չէ մնացած ճեմարանի 
հիմ­նադիրի սահմաններուն մէջ միայն, այլ «Քարէն 
Եփփէ» ազգային ճեմարանի 1995-1996 ուսում­նական 
տարեշրջանի երկրորդականի ԽԳ. շրջանաւարտնե
րը կոչուած են «Հրաչ Փափազեան հունցք»: Իսկ միւս 
կողմէ՝ 2011-ին ճեմարանի շրջանաւարտից միութեան 
վարչութեան նախաձեռնութեամբ նորակառոյց յու
շասրահ-արխիւատունը անուանակոչուեցաւ «Հրաչ 
Փափազեան յուշասրահ-արխիւատուն»:

Հրաչ Փափազեան հիմ­նադիրն  արտօնատէրն էր 
նաեւ Հալէպի մէջ լոյս տեսնող «Արեւելք» օրաթերթին՝ 
շրջան մը վարելով նաեւ թերթի տնօրէնի պաշտօնը: 
Օրաթերթի առաջին էջի՝ օրաթերթի անունի՝ «Արե
ւելք»-ի երկու կողմերը տեղադրուած են փոքր քառա
կուսի տուփիկներ, առաջինը՝ հայերէն, գրուած է. «Ար
տօնատէր եւ պատասխանատու տնօրէն Հրաչ Փա
փազեան», իսկ միւսն ալ արաբերէնով հայերէնի 
թարգմանութիւնն է:

Փափազեան, ըլլալով մարզասէր, մեծ եղած է կա
պուածութիւնը Հ.Մ.Ը.Մ.-ի հետ, միշտ ներկայ եղած է 
Հ.Մ.Ը.Մ.-ի միջմասնաճիւղային հանդիպում­ներուն, 
ֆութպոլի միջազգային մրցում­ներուն: 1958-ին Գահի
րէի մէջ նոյնիսկ ներկայ եղած է Հ.Մ.Ը.Մ.-ի Հալէպի 
մասնաճիւղի ֆութպոլի խումբի մրցում­ներուն:

Հալէպի մէջ կատարուած ֆութպոլի մրցում­ներու 
աւարտին՝ անտեղի պարտութենէ մը յետոյ, երբ երի
տասարդութիւնը Թիլելի Հ.Մ.Ը.Մ.-ի ակումբ հաւա
քուած՝ կը վիճէր, Հ. Փափազեան՝ ի տես երիտասարդ
ներու յուզման, հանդարտեցնելու համար անոնց գրգ
ռուած ջիղերը, խօսք կ’առնէ ու կ’ըսէ քանի մը բառեր, 
որոնց մէջ կը շեշտէ, թէ պէտք չկայ իրար անցնելու, 
որովհետեւ պարտութիւնները յաղթանակներու կ’ա
ռաջնորդեն: Այդպէս եղած է ան, երբ քանի մը բառ 
ըսած է, այդ քանի մը բառին ընդմէջէն բան մը փո
խանցած է, պատգամ մը տուած է:

Հ. Փափազեան յաճախ այցելած է Լիբանան, Եգիպ
տոս, Իրան, Իրաք, Եւրոպա եւ այլ շրջաններ՝ գլխաւո
րաբար կուսակցական պարտականութեամբ:

Ան մասնակցած է ՀՅԴ կուսակցութեան գրեթէ բո
լոր ընդհանուր ժողովներուն 1923-1959 թուականնե

Դեմքեր և դեպքեր

ձախէն աջ՛ Նաթալի Լազեան, Այտա Լազեան, 
Դրօ, Վիգէն Օհանճանեան ե ւ Հրաչ Փափազեան

րուն: Զանազան կուսակցական պարտականութիւն
ներ ստանձնելէ ու կատարելէ ետք Հրաչ Փափազեան 
Հ.Յ.Դ. ԺԴ. ընդհ. ժողովին, ուր տեղի կ’ունենայ 1947 
թուականի Սեպտեմբեր-Հոկտեմբեր ամիսներուն 
Գահիրէի մէջ (Եգիպտոս), կ’ընտրուի ՀՅԴ Բիւրոյի 
անդամ՝ 1947-է 1959:

Հրաչ Փափազեանի ունեցած էական դերը ընդհան
րապէս՝ Սուրիոյ, եւ յատկապէս՝ Հալէպի հայ գաղութի 
վերակազմաւորման եւ գոյատեւման մէջ անուրանալի 
է եղած: Ան թէեւ հայկական տարբեր հաստատութիւն
ներու, կեդրոններու եւ միութիւններու հիմ­նադրու
թիւններուն մտայղացողն ու կազմակերպողն էր, սա
կայն միւս կողմէ անժխտելի է անոր կերտած կուսակ
ցական ու ակումբային առողջ սերունդը, որուն մօտ 
միշտ ներկայ եղած է նուիրումի ոգին՝ արդիւնաւոր 
կերպով ծառայելու իր ազգին. ան հալէպահայ գաղու
թը վերածած է անառիկ ամրոցի մը այլասերման ու 
այլ վտանգներու դէմ՝ փոքր Հայաստանի մը շունչը 
ներմուծելով նորահաս սերունդին:

Հրաչ Փափազեանի դերը մեծ եղած է նաեւ Զարեհ 
Սրբազանի կաթողիկոս ընտրութեան ընթացքին: 
Օրին, երբ Կիլիկիոյ պատմական աթոռին մեծ վտանգ 
մը կը սպառնար: Համայնավարական Խորհրդային 
Միութենէն թափ առնելով՝ փոթորիկներ փչեցին Մե
ծի Տանն Կիլիկիոյ Կաթողիկոսութեան չորս կողմը, ու 
փորձեցին ցնցել անոր հիմքերը եւ արմատախիլ 
դարձնել զայն: Սակայն Կիլիկիան կաթողիկոսու
թեան դարաւոր ու պատմական Ս. Աթոռին հաւատա
րիմ եւ արթուն պահակներուն՝ Հրաչ Փափազեաննե
րու, ինչպէս նաեւ կարգ մը կրօնաւորներու, դաշնակ
ցական շարքայիններու, ազգայիններու ու մանաւանդ 
անոր առաքելութեան հաւատացող հաւատաւոր ժո
ղովուրդին վճռական կամքով ու անսասան հաւատ
քով մեծ պայքար տարուեց՝ Կիլիկիան կաթողիկոսու
թեան Ս. Աթոռը կանգուն եւ անխախտ պահելու:

Համայնավարական Խորհրդային Միութեան ազ
դեցութեամբ Խորհրդային Հայաստանի կողմէ կա
տարուած իրողութիւնները եւ անոր մէջ սփիւռքահա
յութիւնը, ի մասնաւորի՝ Մերձաւոր Արեւելքի հայու
թիւնը պառակտելու ու իրար դէմ ատելութեան ու թշ
նամական սերմ ցանելու մթնոլորտը պատճառ պիտի 
դառնար եղբայրական այնքան ահաւոր փորձանքնե
րու:

 Տարագիր հայութիւնը խորհրդային ազդեցութեան 
տակ առնելու եւ Քրեմլինի տիրակալութեան ենթար
կելու տխուր ու դաժան ոտնձգութեանց դարաշրջա
նին վերջին փուլը կազմած են Զարեհ Առաջինի կա
թողիկոս ընտրութեան առիթով տեղի ունեցած ողբեր
գական իրադարձութիւնները: Սկսելով Զարեհ Ա.-ի 
ընտրութեան նախօրէին հակադաշնակցական ճակա
տի տխրահռչակ անարգումի քայլերէն, անցնելով Զա
րեհ կաթողիկոսի ընտրութիւնը «անվաւեր» հռչակելու 
երջանկայիշատակ Վազգէն Ա. Պալճեան Ամենայն 
Հայոց կաթողիկոսին պարտադրուած եւ անոր կողմէ 
ստորագրուած կոնդակէն (որ խորհրդայիններու 
«ընտրական պարգեւը» եղաւ` Էջմիածնին արգիլելով, 

որ իր մասնակցութիւնը բերէ Զարեհ Առաջինի կաթո
ղիկոս օծումին) եւ հասնելով Սփիւռքի տարածքին հա
կամարտ թեմերու առաջացումին` հայ ժողովուրդը 
ապրեցաւ իր ժամանակակից պատմութեան դառնա
գոյն փուլը, որ բարեբախտաբար եղաւ նաեւ վերջին ու 
եզրափակիչ արարը` ազգային պառակտումի օտա
րամուտ գրգռութեանց էջը գոցելու եւ Հայ Դատի պա
հանջատիրութեան ներշնչումով հայոց ազգային 
միասնականութեան ուղին բանալու առումով:

Արդարեւ, Կիլիկիոյ թափուր աթոռին թեկնածու կը 
ներկայանային Գարեգին Արք. Տրապիզոնի, Խադ 
Արք. Աջապահեան եւ Դերենիկ Եպիս. Փոլատեան: 
Ասոնք 1941-էն ասդին տեսած էին, թէ ի՛նչ ուժի վրայ 
յենելով կարելի էր կաթողիկոս կամ պատրիարք ըն
դունիլ:

Բայց Միջին Արեւելքի մէջ քաղաքական իրադար
ձութիւնները բաւական զարգացում­ներ արձանագրե
լով՝ շատ բան փոխուած էր եւ արաբական պետու
թիւնները ֆրանսական ու անգլիական ազդեցութիւն
ներէ, ճնշում­ներէ ձերբազատուելէ յետոյ տրամադրու
թիւն չունէին անոնց տեղ բերելու սովետականը:

Կիլիկիոյ կաթողիկոսութեան տեղապահ ընտրուած 
էր Խորէն եպիսկ. Բարոյեան, եւ որոշուած էր 1956 
Փետրուար 14-ին ընտրել գահակալը. առ այդ հրաւի
րուած էին երեք թեմերու՝ Լիբանան, Սուրիա, Կիպրոս 
պատգամաւորները:

Այդ ատեն է, որ հայ եկեղեցական պատմութեան 
մէջ նախընթաց չունեցող դէպք մը պատահուեցաւ: 
Էջմիածինի նորընտիր Վազգէն կաթողիկոս, հազիւ 
քանի մը ամիսէ ի վեր ընտրուած եւ դեռ Կովկասի, 
Ռուսաստանի թեմերը չայցելած, ղրկուեցաւ Լիբա
նան, որպէսզի Կիլիկիոյ կաթողիկոս ընտրուի այն 
եկեղեցականը, որ կ’ենթարկուի ծանօթ քաղաքական 
ազդեցութեան:

Օրին, յատկապէս՝ «Ազդակ» 12-էն 22 Փետրուար 
1956-ի եւ «Արեւելք» 14-էն 22 Փետրուար 1956-ի եւ լրա
տուական այլ աղբիւրներ լուսարձակի տակ կ’առնեն 
ու լայնօրէն կ’անդրադառնան Զարեհ Ա. Վեհափառի 
ընտրութեան ընթացքին:

Կիրակի, 12 Փետրուար 1956-ին, Ամենայն Հայոց 
Վազգէն Ա. կաթողիկոս Լիբանան կը ժամանէ` մաս
նակցելու Կիլիկիոյ կաթողիկոսութեան ընտրութեան 
եւ օծման: «Փառահեղ ընդունելութիւն Վեհափառ 
Հայրապետին»14 խորագիրով տեղեկատուութեամբ 
«Ազդակ» կը գրէր. «Պատմական եւ աննախընթաց 
ընդունելութիւն մը ցոյց տուաւ Լիբանանի հայութիւնը, 
երէկ՝ Կիրակի, 12 Փետրուար 1956, Ամենայն Հայոց 
Հայրապետ  Տ. Տ. Վազգէն Ա.-ի:

Երեքշաբթի, 14 Փետրուար 1956-ի առաւօտեան ժա
մը 10:30-ին, կաթողիկոսականի վեհարանին մէջ Կիլի
կիոյ կաթողիկոսական ընտրութեան պատգամաւո
րական ժողովի բացումը կը կատարուի»:

«Ազդակ» կ’աւելցնէ. «Էջմիածնայ Հայրապետը 
պատրուակելով, թէ Կիլիկիոյ հայրապետական աթո
ռի թեկնածուին շուրջ շեշտուած տարակարծութիւն
ներ եւ կիրքեր գոյութիւն ունին, մինչ ինք կ’ուզէ իբրեւ 

թէ խաղաղ մթնոլորտ հաստատել, առաջարկեց պատ
գամաւորներուն շաբաթ մը յետաձգել ժողովի գումա
րումը: 

Միաժամանակ Վեհափառը հեռաւոր սպառնալիքի 
մը ձեւով ուզեց զգացնել, թէ պիտի չմ­նայ կաթողիկո
սական ընտրութեան եւ օծումին, եթէ երբէք ընթացք 
չտրուի իր այս թելադրութեան:

Այս ձեւով եզրակացնելէ ետք Վեհափառը առան
ձին ձգեց ժողովը, որպէսզի ան իր որոշումը տայ:

Տեղապահ Խորէն Սրբազան հրաւիրեց ներկանե
րը՝ իրենց տեսակէտները պարզելու Հայրապետի յե
տաձգման առաջարկին շուրջ...:

Խօսք առաւ նախ տոքթ. Ա. Պաղտասարեան, որ 
ընդգծեց անհրաժեշտութիւնը նախ ժողովը բանալու: 
Իրեն միացաւ Մովսէս Տէր Գալուստեան, որ շեշտը 
դրաւ հետեւեալ կէտերուն վրայ.

ա) Պատգամաւորական ժողովը կը գումարուի կա
թողիկոսութեան կանոնագրի հիման վրայ, հետեւա
բար, նախ պէտք է պատգամաւորները վերածել պատ
գամաւորական ժողովի:

բ) Եթէ յետաձգումի առաջարկ մը կայ, այդ յետաձ
գումը ընդունիլ կամ մերժել կը պատկանի միմիայն 
պատգամաւորական ժողովին:

գ) Պէտք է գումարուի ժողովը եւ օրինական սահ
մաններու մէջ նկատի առնուի Վեհափառի խնդրան
քը»15:

Այնուհետեւ «Խօսք առաւ պր. Հրաչ Փափազեան, 
որ շեշտեց կարեւորութեամբ, թէ յետաձգումի առա
ջարկը մերժելու որեւէ տրամադրութիւն գոյութիւն չու
նի պատգամաւորներու մօտ, որոնք իրենց չափ եւ 
աւելի կը բաղձան ներդաշնակ տեսնել ժողովը եւ, սա
կայն, այս բաղձանքի իրականացման համար ո՛չ մէկ 
պատճառ գոյութիւն ունի՝ պատգամաւորները ցրուե
լու:

Կը կազմուի առժամեայ դիւանը, կը կատարէ լիազօ
րագրերու ստուգումը, կը դառնայ ժողով, ապա միայն 
նո՛յն այդ ժողովը, եթէ ուզէ, կը յետաձգէ կաթողիկո
սական ընտրութիւնը»16:

Խորէն եպիսկոպոս ժողովին պատկերը եւ տրա
մադրութիւնները ներկայացուց Վազգէն Վեհափա
ռին, որ սակայն հաստատ մնաց իր առաջարկին վրայ:

Տեղապահ Խորէն սրբազան հաստատելէ ետք օրի
նաւորութիւնը պատգամաւորներու բացարձակ մեծա
մասնութեան տեսակէտին, յայտնեց. «Կը տեսնեմ որ 
մեր յարգելի պատգամաւորներու իրաւունքը անտեսել 
կրնայ ժխտականօրէն անդրադառնալ Կիլիկեան 
աթոռի ապագային եւ վտանգել զայն անվերականգ
նելիօրէն: Իբրեւ տեղապահը այս աթոռին՝ պարտք կը 
նկատեմ ամէն պատասխանատուութիւն յանձն առնե
լով, նոյնիսկ Վեհափառ Հայրապետէն յանդիմանուե
լու գնով՝ յարգել օրէնքը եւ անցնիլ առժամեայ դիւանի 
կազմութեան՝ պատգամաւորներու երիցագոյն անդա
մը ընտրելով ատենապետ, իսկ կրտսերագոյնը` ատե
նադպիր»17:

Սրբազան Հօր այս վճռական յայտարարութիւնը 
ընդունուեցաւ պատգամաւորներու երկարատեւ եւ 

որոտընդոստ ծափահարութիւններով:
Յիսուն պատգամաւորներէ 12-ի բացակայութեամբ 

եւ մնացեալ 38 պատգամաւորներու միաձայնութեամբ 
ձեռնարկուեցաւ առժամեայ դիւանի կազմութեան, եւ 
իրենց տեղերը գրաւեցին ատենապետ Յակոբ Տէր 
Մելքոնեան եւ ատենադպիր Յարութիւն Գույումճեան: 
Կատարուեցաւ լիազօրագրերու ստուգումը:

Առժամեայ դիւանի կազմութենէն ետք խօսք կ’առ
նեն տոքթ. Ատուր Գապագեան եւ Հրաչ Փափազեան, 
որոնք կ’ընդգծեն անհրաժեշտութիւնը ընտրելու նաեւ 
մնայուն դիւանը, որպէսզի աշխարհական, թէ կրօնա
կան ոչ մէկ անհատ, ոտնձգութիւն փորձելով պատգա
մաւորական ժողովի իրաւասութեան սահմաններէն 
ներս, հետագային առիթ չտայ որեւէ խափանարարու
թեան:

Այս առաջարկի մասին արտայայտուեցան զանա
զան պատգամաւորներ, որոնց եզրակացութեան հի
ման վրայ տեղապահ Խորէն Սրբազան առաջարկեց 
կազմել մնայուն դիւանը եւ այս իմաստով դիմեց 
պատգամաւորներու ձայնին: 38 պատգամաւորներ 
միահամուռ ցանկութիւն յայտնեցին գործի վերածելու 
այս առաջարկը եւ մնայուն դիւանը կազմուեցաւ հե
տեւեալ ձեւով.

Ա. Ատենապետ՝ Յակոբ Տէր-Մելքոնեան
Բ. Ատենապետ՝ Վահէ Սէթեան
Ա. Ատենադպիր՝ Ստեփան Գապարաճեան
Բ. Ատենադպիր՝ Յարութիւն Գույումճեան
Պատգամաւորական ժողովը, ստացած ըլլալով իր 

ժողովի օրինաւորութիւնը եւ նուիրականացուցած ըլ
լալով իր բոլոր իրաւունքները, իր իրաւասութեան հի
ման վրայ եւ իբրեւ յարգանքի արտայայտութիւն գո
հացում տուած ըլլալու համար Վեհափառ Վազգէն 
կաթողիկոսի խնդրանքին՝ որոշեց կաթողիկոսական 
ընտրութիւնը կատարել ամէնէն ուշը մինչեւ Երկու
շաբթի, 20 Փետրուար:

Այս որոշումով ալ ժողովը վերջացած նկատեց իր 
նիստը ու փակեց ժամը 13:45-ին:

Երկուշաբթի, 20 Փետրուար, առաւօտեան ժամը 
11:45-ին, Կիլիկիոյ Աթոռի կաթողիկոսական ընտրու
թեան պատգամաւորական ժողովը գումարուեցաւ 
կաթողիկոսարանի վեհարանին մէջ՝ նախագահու
թեամբ կաթողիկոսական տեղապահ Խորէն եպիսկո
պոս Բարոյեանի եւ ատենապետութեամբ Յակոբ Տէր-
Մելքոնեանին:

Ժողովին ներկայ էին 36 պատգամաւորներ, ինչպէս 
նաեւ «Ազդակ»-ի, «Արեւելք»-ի, «Այգ»-ի, «Նիւ-Եոք 
Թայմզ»-ի, «Լը ժուռ»-ի, «լ’Օրէան»-ի, «Մաթէն»-ի, 
Միւնիխի «Ազատագրութեան ձայն»-ի, «Ալիք»-ի, 
«Հայրենիք»-ի, «Յուսաբեր»-ի, «Սիոն»-ի, «Հասկ»-ի, 
«Հայեաթ»-ի, «Տէյլի Սթար»-ի, «Մարմարա»-ի եւ «Էլ-
Ժարիտա»-ի թղթակիցները: Կային նաեւ 15 լուսան
կարիչներ եւ սինեմայի օբէրաթէօր18 մը Պոլսէն:

Գաղտնի քուէարկութեամբ կազմուեցաւ եռանուն 
ցանկ մը՝ բաղկացած Խորէն  եպիսկոպոս Բարոյեանէ, 
Զարեհ եպիսկոպոս Փայասլեանէ եւ Ղեւոնդ եպիսկո
պոս Չէպէեանէ:

Եռանուն ցանկի կազմութենէն ետք տեղի ունեցաւ 
ընտրութիւնը եւ 36 պատգամաւորներու մասնակցու
թեամբ, 32 ձայներու ջախջախիչ մեծամասնութեամբ 
Մեծի Տանն Կիլիկիոյ Աթոռի գահակալ ընտրուեցաւ 
Բերիոյ թեմի առաջնորդ Զարեհ եպիսկոպոս Փայաս
լեան19: Երկու պատգամաւորներ ճերմակ քուէ տուին, 
իսկ մէկական քուէ ստացան Խորէն եպիսկոպոս Բա
րոյեան եւ Պոլսոյ պատրիարք Ամեն. Գարեգին արք. 
Խաչատուրեան:

Ազգընտիր գահակալին ընտրութիւնը ողջունուե
ցաւ ներկաներու բուռն եւ երկարատեւ ծափահարու
թիւններով:


Այսպիսով՝ Կիլիկիոյ կաթողիկոսութեան ընտրու

թիւնները աւարտեցան Էջմիածնի կամ աւելի ճիշդ՝ 
խորհրդային իշխանութիւններուն թելադրանքները 
մերժող, ազգային անկախ մտածողութեան տէր, սուրբ 
մարդու մը՝ Զարեհ Ա. Փայասլեան կաթողիկոսի ընտ
րութեամբ: Միւս կողմէ՝ ան փրկեց Սսոյ կաթողիկո
սութեան Ս. Աթոռը՝ Ռուբինեաց հարստութեան վեր
ջին ժառանգը:

Հետագային Զարեհ Առաջին իր անանձնական մօ
տեցումով, ներողամտութեան ոգիով եւ անսահման 
բարութեամբ ու նուիրումով մեծ ներդրում ունեցաւ՝ 
պառակտուածութեան այդ տխուր եւ դառն էջերը փա
կելու եւ համերաշխութեան ու միասնականութեան են
թահող պատրաստելու: 

1959-ի Մայիսին Դամասկոսի մէջ Հրաչ Փափա
զեան կ’այցելէ Արաբական Միացեալ Հանրապետու
թեան (ԱՄՀ) առաջին քաղաքացի Շուքրի ալ-Քուաթ
լիին: Շուրջ մէկ ժամ տեւած այցելութեան ընթացքին 
նախագահ ալ-Քուաթլի մեծ դրուատիքով կ’անդրա
դառնայ Փափազեանի մասին, ինչպէս նաեւ անգամ 
մը եւս կ’ընդգծէ յատկապէս սուրիացի ուաթանինե
րուն (ազգայնական) ծանօթ այն որակումը՝ «աջ բա
զուկը Սաատ Ալլահ ալ-Ժապրիին»20:

Օրին վերոնշեալ հանդիպումը «Արեւելք» այսպէս 
կը հաղորդէր. «Թերթիս արտօնատէրը՝ ընկ. Հրաչ 
Փափազեան, երէկ կէսօրէ ետք՝ ժամը 1.20-ին, Հալէպ 
ժամանեց: Օդանաւակայանին մէջ ընդունուեցաւ ըն
կերներու եւ բարեկաններու կողմէ:

Ընկ. Հրաչ Փափազեան Դամասկոս գտնուած օրե
րուն այցելեց ԱՄՀ-ի առաջին քաղաքացի Շուքրի ալ-
Քուաթլիի վերջինիս բնակարանին մէջ՝ ընկերակցու
թեամբ Պ. Վահան Տօնապետեանի, իրաւաբան Ֆրէտ 
Արսլանեանի եւ ընկ. Ներսէս Պարսումեանի: Տեսակ
ցութիւնը տեւեց մօտ մէկ ժամ, Շուքրի պէյ եւ ընկ. 
Հրաչ Փափազեան ողջագուրուելէ ետք սիրալիր խօ
սակցութիւն մը ունեցան: Շուքրի պէյ, իրեն այցելու
թեան եկած հիւրերուն ներկայացնելով ընկ. Հրաչը, 
յայտարարեց, թէ Սուրիոյ ազատագրութիւնը կերտող 
ղեկավարներէն է եւ աջ բազուկը Սաատ Ալլահ ալ-
Ժապրիի:

Ձեզ,—ըսաւ Շուքրի պէյը ընկ. Հրաչին,—երեսուն 
տարիէ ի վեր կը ճանչնանք իբրեւ անկեղծ հայրենա
սէրներ, անսակարկ նիւիրեալներ եւ արաբական վե

րելքին համար զոհաբերուողներ»»21:
Այնուհետեւ «Շուքրի պէյ անդրադարձաւ համայնա

վար վտանգին եւ ԱՄՀ-ի կառավարութեան մղած կո
րովի պայքարին: «Փա՜ռք Աստուծոյ,—ըսաւ,— ազա
տեցանք համայնավար չարիքէն, որուն ճիրանները 
երկարած էին մեզի»»22: 

Վերոնշեալ լուրը անմիջապէս ստայօդ տեղեկան
քով կը հրապարակուի հակադաշնակցական մամուլի 
մէջ: Փափազեանի հասցէին բամբասանքներով եւ 
վատաբարոյ խօսքերով լոյս տեսած թերթերէն մէկը, 
որպէս օրինակ, հոս կը ներկայացնենք. Պէյրութի մէջ 
հրատարակուող «Յառաջ»23 («Մեր նշանաբանն է՝ 
Յառաջ») քաղաքական շաբաթաթերթը, որ «Փափա
զեան էֆենտի...» խորագրով գրեց «ԽԻԿԱՐ» ծածկա
նունով՝ վերոնշեալ լուրը փոխ առնելով. Հրաչ Փափա
զեանը եւ անոր միջոցաւ Հ. Յ. Դաշնակցութիւնը կը 
վարկաբեկէ եւ կրկին նուաստացնելու փորձ կը կա
տարէ, թունաւոր եւ ապաբարոյ մոլուցքով խեղաթիւ
րուած տեղեկութիւն կը տարածէ: «Յառաջ»-ի այս նիւ
թը օրին կ’արտատպեն հակադաշնակցական այլ 
թերթեր նաեւ, ինչպէս՝ Ամերիկայի «Երիտասարդ Հա
յաստան»24 թերթը...:

Հայաստան ու հայութիւն, որոնք եղած են ու կը 
մնան Հ. Յ. Դաշնակցութեան գործունէութեան խա
րիսխները, բնականօրէն եղած են Հրաչ Փափազեանի 
գործունէութեան առանցքը: Ապրեցաւ հայութեամբ, 
տառապեցաւ անոր ցաւերով: Ճգնեցաւ սփիւռքահա
յութիւնը առաջնորդել լուսաւոր հանգրուանէ հանգ
րուան՝ ի խնդիր ազգապահպանման գործին:

Համեստ, խորհրդաւորութեան հասնող լռութեամբ, 
յարատեւ եւ տքնաջան աշխատանքի մարդն էր ան: 
Հաւատաւոր դաշնակցական եւ գաղափարականի 
անսայթաք մարդը:

Երբէք դիւրին չէ եղած Հրաչ Փափազեանի ճամ
բան: Ան կեանքի ընթացքին դիմագրաւած է բազում 
մարտահրաւէրներ:

Անոնցմէ ամէնէն ահաւորը եղաւ համայնավարնե
րու եւ անոնց գործակալներու կողմէ հակադաշնակ
ցական մոլուցքի դրսեուորում­ները:

 Խորհրդային Միութեան կողմէ յառաջացած հա
կադաշնակացական հովերը փոթորկալի ձեւով իրենց 
պտուղը տուած էին Սփիւռքի տարբեր շրջաններուն 
մէջ: Կերեւի չափազանցած չենք ըլլար, եթէ ըսենք, որ 
այդ օրերուն հակադաշնակցական պայքարին մէջ 
ամէնէն շատ թիրախաւորուած դաշնակցականներէն 
մէկը Հրաչ Փափազեանն է եղած:

Սփիւռքի տարածքին, Մերձաւոր Արեւելքէն մինչեւ 
Ամերիկաներու ցամաքամասերը համայնավարաու
թեան խօսափողը դարձած կազմակերպութիւններու, 
միութիւններու ու անհատներու պատկանող թերթե
րու ու գիրքերու ընդմէջէն օրին հակադաշնակցական 
դրսեւորում­ներով բացայայտ յարձակումի եւ արշաւի 
ենթարկեցին Հրաչ Փափազեանը:

Դեմքեր և դեպքեր

1.  «Ճեպէլ Մուսա» («Մովսէսի լեռ») արաբերէն անուանումէն 
կու գայ Մուսա լեռը:

2.  Ֆէս (թրքերeն՝ fes ), արեւելեան գլխարկ, անուանումը ծագած 
է Մարոքի Ֆէս քաղաքի անունէն: Սովորաբար կարմիր չուխէ 
պատրաստուած, որ ուղղակի կը հագցուի գուլխու վրայ՝ 
առանց կողերու եւ ճակատնոցի: Ֆէսերը կ’ունենան երկայն 
մետաքսէ ծոպ՝ մուգ կապոյտ գոյնով: Ունի բիւզանդական 
ծագում։ Օսմանեան կայսրութեան մէջ ֆէս կրելը 
պարտադիր էր, կը յամարուէր բարեպաշտութեան նշան, 
սակայն 1925-ին արգիլուած է Մուսթաֆա Քեմալ Աթաթուրքի 
կողմէ իբրեւ անյարմար գլխարկ:

 أریسیان د. نورا، “النواب الأرمن في المجالس النیابیة السوریة: 1928-2011”،  39.  .3
دمشق، 2011، ص

 أریسیان د. نورا، “النواب الأرمن في المجالس النیابیة السوریة: 1928-2011”،  77.  .4
  دمشق، 2011، ص

 أریسیان د. نورا، “النواب الأرمن في المجالس النیابیة السوریة: 1928-2011”، 83.  .5
دمشق، 2011، ص

6.  Շուքրի ալ-Քուաթլի (21 Հոկտեմբեր 1891 - 30 Յունիս 
1967), Սուրիոյ Հանրապետութեան նախագահ 1943-1949 
թուականներուն եւ այնուհետեւ 1955-1958 թուականներուն:

 أریسیان د. نورا، “النواب الأرمن في المجالس النیابیة السوریة: 1928-2011”، 91. .7
دمشق، 2011، ص

8. Օննիկ Պողիկեան:

9. Սաատ Ալլահ ալ-Ժապրիի կրտսեր եղբայրը: Իհսանը 
քաղաքական կեանքի մէջ Սաատ Ալլահէ նուազ 
կարողութեամբ էր, այդ փորձառուութիւնը չունէր:

10.  Անդրանիկ Ծառուկեան, «Երազային Հալէպը», Պէյրութ, 
1980, էջ 203-204: Տես՛ նաեւ .الجابري ریاض، “سعد الله الجابري وحوار مع 
التاریخ: أوراق مضیئة”، دمشق، 2006، ص 103

11. «Ազդակ» օրաթերթ, Շաբաթ, 20 Օգոստոս 1960, էջ 2:

12.  «Արեւելք» օրաթերթը, Երկուշաբթի, 7 Յուլիս 1947, էջ 1:

13. Նոյն տեղը, էջ 4:

14.  «Ազդակ» օրաթերթ, Երեքշաբթի, 14 Փետրուար 1956, էջ 1:

15.  «Արեւելք» օրաթերթ, Հինքշաբթի, 16 Փետրուար 1956, էջ 1:

16. Նոյն տեղը, էջ 1:

17. Նոյն տեղը, էջ 1:

18. Մասնագէտնկարիչ:

19. «Ազդակ» օրաթերթ, Երեքշաբթի, 21 Փետրուար 1956, էջ 1:

20.  «Արեւելք» օրաթերթ, Երեքշաբթի, 5 Մայիս 1959:

21. Նոյն տեղը:

22. Նոյն տեղը:

23.  «Յառաջ», Գ. տարի, թիւ 22 (125), Կիրակի, 31 Մայիս 1959, 
Պէյրութ:

24.  «Երիտասարդ Հայաստան», 56-րդ տարի, թիւ 19, Ուրբաթ, 
Յուլիս 10, 1959, Նիւ Եորք (ԱՄՆ):

Օգտագործուած աղբիւրներ

ՕԳՏԱԳՈՐԾՈՒԱԾ ԱՂԲԻՒՐՆԵՐՈՒ ԵՒ 
ԳՐԱԿԱՆՈՒԹԵԱՆ ՑԱՆԿ

1. Գրականութիւն

1. Անձնական արխիւներ:
2. Երկանեան Արամ, «Այսպէս. սպաննեցինք կամ գիրք 
մատուցման եւ հատուցման», Պէյրութ, տպարան «Օնիպար», 
1954:
3. Էպլիղաթեան Գրիգոր, «Յուշեր եւ վկայութիւններ», Հալէպ, 
2011:
4. «Թեհլիրեան արդարահատոյցը», խմբագիր` Յարութիւն 
Քիւրքճեան, հրատարակութիւն Հ. Յ. Դաշնակցութեան, 
Համազգայինի «Վահէ Սէթեան» տպարան, Պէյրութ, 1981:
5. Լազեան Գաբրիէլ, «Հայաստան եւ Հայ դատը հայ եւ ռուս 
յարաբերութիւններու լոյսին տակ», տպարան «Յուսաբեր» 
Գահիրէ, 1957:
6. Ծառուկեան Ա.[նդրանիկ], «Երազային Հալէպը», Պէյրութ, 
1980:
7. Շիրակեան Արշաւիր, «Կտակն էր նահատակներուն», Պէյրութ, 
տպարան կաթողիկոսութեան Հայոց Մեծի Տանն Կիլիկիոյ, 
Անթիլիաս, Լիբանան, 1965:
8. Տասնապետեան Հրաչ, «Հ. Յ. Դաշնակցութիւնը իր 
կազմութենէն մինչեւ Ժ. Ընդհ. ժողովը (1890-1924)», Աթէնք, 1988:

2. Պարբերական մամուլ

1. «Ազատ օր» օրաթերթ, Աթէնք, Յունաստան:
2. «Ազդակ» օրաթերթ, Պէյրութ:
3. «Ալիք» օրաթերթ, Թեհրան (Իրան):
4. «Արեւելք» օրաթերթի հաւաքածոյ, Հալէպ, Սուրիա:
5. «Երիտասարդ Հայաստան», Նիւ Եորք (ԱՄՆ):
6. «Հայրենիք» օրաթերթ, Պոսթըն (ԱՄՆ):

Կաթողիկոսին, նորընտիր հայրապետին, Մեծի Տանն Կիլիկիոյ, 
թիւ 1-4, ԻԵ. տարի, Յունուար-Ապրիլ, Պէյրութ, 1956:
8. «Յառաջ», օրաթերթ, Փարիզ, Ֆրանսա:
9. «Յառաջ», Պէյրութ, Լիբանան:
10. «Յուսաբեր», օրաթերթ, Գահիրէ, Եգիպտոս:

Մուսա լեռան պարպումը, Այնճար հայավանի ծնունդը

Անցնող դարասկիզբի հայոց պատմութեան էջերը 
լեցնող ցեղասպանութեան զարհուրանքներն ու արիւ
նալի կռիւները ունեցան նաեւ իրենց փայլատակումն ե
րու ադամանդեայ վայրկեանները. Մուսա լեռ, Սասուն, 
Վան, Ուրֆա, Շապին Գարահիսար, Սարդարապատ, 
Բաշ Ապարան եւ բազում մեծ ու փոքր գիւղեր կեանքի ու 
մահուան պատմութիւնը հերոսներու արիւնով փորագ
րեցին յաւերժութեան ապառաժեայ ճակատին վրայ։ Եւ 
այս բոլորը եկան անգամ մը եւս հաստատելու, թէ ինչ
պէ՛ս հրաշքներ կրնան գործել ժողովուրդի մը ազատա
տենչ զաւակները, երբ ազատութեան ոգին մշտավառ է 
եւ նուիրումը՝ անսակարկ։

Մուսա լեռան առիւծասիրտ զաւակները, վստահած 
իրենց պապենական սրբազան լեռան, գերմարդկային 
քաջութեամբ 1915 թուականի Եղեռնի համատարած 
սուգին մէջէն գալիք սերունդներու յիշողութեան, հայոց 
պատմութեան մատեաններուն եւ միջազգային քաղա
քական շրջանակներու գիտակցութեան մէջ դրոշմեցին 
յաղթանակի անջնջելի էջեր։ Մուսա լեռան խիզախ զա
ւակներուն հերոսական մարտնչումն երը տպաւորեցին 
նաեւ ամբողջ արեւմտեան աշխարհն ու Եւրոպան, եւ այդ 
ճշմարտութիւններուն փաստական վկան հանդիսացաւ 
օտարազգի գրող Ֆրանց Վերֆելը, որուն «Մուսա լեռան 
40 օրը» խորագրով լայնածաւալ վէպը թարգմանուեցաւ 
բազմաթիւ լեզուներու՝ տակաւին ներշնչելով օտարազ
գիները, ինչպէս նաեւ մեզ եւ բոլոր անոնք, որոնք օրհա
սական պահերուն հաւատքի եւ կամքի ուժին վստահած, 
յաղթանակներ նուաճելով՝ հերոսապատումն եր կ’ար
ձանագրեն։

ՀՕՄ-ի Թորոնթոյի «Ռուբինա» մասնաճիւղի կազ
մակերպած «Լիբանանի տոհմիկ օրուան» առիթով 
եկէք անդրադառնանք Լիբանանի Այնճար հայաւանի 
հիմն ադրութեան տուն տուող պատճառներուն։

Մուսա լեռան պարպումը

Նկատի ունենալով, որ 23 Յուլիս 1939-ին սանճաքը 
վերջնականապէս Թուրքիոյ կը կցուէր Փարիզի մէջ կն
քուած ֆրանքօ-թրքական դաշնագրով, շրջանի հայու
թիւնը յաջորդող մէկ շաբթուան ընթացքին պէտք է լքէր 
թրքական հողերը։ 1938-ի աշնան եւ յաջորդող տարուան 
ձմռան հայերու 70 տոկոսը արդէն գաղթած էր շրջանէն։ 
1939 թուականի Յուլիս 17-ին կը սկսի Մուսա լեռան գիւ
ղերու պարպումը։ Եւ դարձեալ գաղթականութիւն, երբ 
տակաւին նախորդ գաղթականութեան յիշողութիւնը 
թարմ էր բազմաչարչար գիւղացիներու մտքերուն մէջ։ 
Մուսալեռցին արցունքը աչքերուն կը բաժնուէր իր հայ
րենի դարաւոր գիւղերէն ու լեռներէն։ 

Ֆրանսական բանակին հսկողութեան տակ գիւղա
ցիները քանի մը ժամէն կ’անցնին Քեսապի մօտէն ու 
կը մտնեն Սուրիա։ Յուլիս 23-ին Մուսա լեռան գիւղերը 
արդէն իսկ պարպուած էին իրենց բոլոր բնակիչներէն։ 
Միայն Վագըֆ գիւղին մէջ կը մնան քանի մը ընտանիք

ներ, որոնք կը գոյատեւեն մինչեւ այսօր։
Մինչեւ 23 Յուլիս 1939 սանճաքի Մուսա լեռան եւ Քը

րըք Խանի 35 հազար հաշուող հայութիւնը, ինչպէս նաեւ 
20 հազար արաբներ եւ չէրքէզներ կը հեռանան սանճա
քէն եւ կը հաստատուին Սուրիա կամ Լիբանան։ Մուսա
լեռցիներու առժամեայ բնակավայր կը դառնայ Պա
սիթը՝ Քեսապէն շուրջ 4 քիլոմեթր հարաւ-արեւմուտքը 
գտնուող ծովեզերեայ շրջանը։ 

Մուսալեռցիք Պասիթի մէջ մնացին 40 օր ցախով կամ 
սաւաններով ծածկուած խցիկներու տակ։ 40 դաժան եւ 
տխուր օրեր՝ բնութեան անշուք եւ մռայլ տեսարանին 
նման։ Պասիթէն միայն ցաւալի յիշատակներ մնացին 
Մուսա լեռան ժողովուրդին յիշողութեան մէջ։ Անօթեւան, 
ըմպելի ջուրի եւ սնունդի պակասէն ժողովուրդը ենթար
կուեցաւ նաեւ հեղեղանման անձրեւային տարափներու, 
շուտով վրայ հասան հիւանդութիւնները, եւ յատկապէս 
տիզանթերի հիւանդութիւնը մանուկներուն մէջ համա
ճարակի ձեւ ստացաւ։ Հայկական բարեգործական ընդ
հանուր միութեան նպաստից կեդրոնական յանձնա
խումբը իր հոգատար ձեռքը կ’երկարէ բեկոր դարձած 
մուսալեռցիին ու կը բանայ հիւանդանոց մը Լաթաքիոյ 
մէջ, ուր փոխադրուեցան աւելի քան 200 հիւանդներ՝ 
ծանր հիւանդներն ալ փոխադրելով մինչեւ Պէյրութ։

Այն օրերուն, երբ մուսալեռցիք դաժան օրեր կ’անցը
նէին Պասիթի մէջ, ֆրանսական իշխանութիւնները աշ
խատանք կը տանէին՝ աւարտելու նոր բնակավայրի մը 
գնումը Մուսա լեռան ժողովուրդին համար։ Մուսալեռցի 
ղեկավար եւ սուրիական խորհրդարանի անդամ Մով
սէս Տէր Գալուստեան մեծ դեր կ’ուենանայ նոր կայքի 
ապահովման մէջ եւ փաստօրէն կը դառնայ անոր հիմ
նադիրը։ Կ’ապահովուի Այնճար անունով ընդարձակ 
կիսանապատային դաշտը Լիբանանի Պեքաա դաշ
տին արեւելեան կողմը՝ սուրիական սահմանին մօտ, լի
բանանեան արեւելեան լեռնաշղթայի ստորոտին։ Երբ 
ամէն կարգադրութիւն կ’աւարտի, մուսալեռցիք Փոր 
Սայիտէն նաւով նախ կը փոխադրուին Թրիփոլի, ուրկէ 
շոգեկառքով՝ Ռայաք եւ վերջապէս ապրանքատար ինք
նաշարժներով՝ Այնճար, 4 Սեպտեմբեր 1939-ին։ Եւ ահա 
կը սկսի Այնճար գաղթակայանի նոր պատմութիւնը։

Յակոբ Ճանպազեան
Գեղանկարիչ, քանդակագործ

Սփյուռք



Դրօշակ 
Սեպտեմբեր 2023 39

Սփյուռք

Ե՞րբ եւ ինչպէ՞ս կառուցուեցաւ Այնճար հայաւանը
Այնճար միակ գիւղն է Պեքաայի դաշտին մէջ, որուն 

համար նախ պատրաստուած է յատակագիծ եւ ապա 
կառուցուած։ Այնճարի յատակագիծը, որ կը ներկայաց
նէ թեւերը բաց արծիւի մը, պատրաստուած է հայազգի 
ճարտարապետ Յակոբ Քեշիշեանի կողմէ։ Այնճար կը 
գտնուի Պէյրութ-Դամասկոս մայրուղիին վրայ՝ գրեթէ 
երկու մայրաքաղաքներուն մէջտեղը, Պէյրութէն 45 քմ, 
իսկ Դամասկոսէն 40 քիլոմեթր հեռաւորութեան վրայ։ 
Այնճարի տարածութիւնը 1800 հեկտար է, որ կ’ընէ 18 
քառակուսի քիլոմեթր։ Իսկ ծովէն բարձրութիւնը՝ 900 
մեթր։ Այնճար գիւղաքաղաքը, յատակագիծին համա
ձայն, բաժնուած է վեց գիւղերու` Մուսա լեռան գիւղե
րուն անուններով։

1939-ին, երբ մուսալեռցիք Այնճար ժամանեցին, կը 
հաշուէին 5125 հոգի, 1205 ընտանիք։ Այնճարի գլխաւոր 
պողոտային գագաթը կառուցուած է Ս. Պօղոս Հայաս
տանեայց Առաքելական եկեղեցին, որուն կողքին՝ Ազ
գային «Յառաջ» եւ «Գալուստ Կիւլպէնկեան» վարժա
րանները։ Առանձին տեղեր տրուած են Հայ Կաթողիկէ 
եւ Հայ Աւետարանական եկեղեցիներու եւ դպրոցներու 
շինութեանց համար։ Այնճարի մէջ տեղաւորուեցան 
1050 ընտանիքներ, որոնցմէ 803-ը՝ հայ առաքելական, 
165-ը՝ հայ կաթողիկէ եւ 82-ը՝ հայ աւետարանական։ 
Գաղթականները նախ հաստատուեցան «Բարեգոր
ծականի» տրամադրած վրաններուն տակ՝ բիւզանդա
կան Քալքիս կոչուած փլատակ բերդի աւերակներուն 
վրայ։ Նախնական տարիներուն բնութեան դաժան 
պայմանները, սնունդի եւ ջուրի տագնապը ծանր կացու
թիւն ստեղծեցին։ Գաղթականներուն մէկ մասը մնաց 
Այնճար անցուկ եւ մահասարսուռ պայմաններու մէջ, 
իսկ մաս մըն ալ՝ գլխաւորաբար հիւանդ մանուկներ եւ 
ծերեր, հիւրընկալուեցան Պեքաայի շրջակայ գիւղերու՝ 
Մեժտելի, Ռայաքի, Պար Իլիասի, Զահլէի գիւղացինե
րուն կողմէ, որուն համար երախտապարտ կը մնանք 
մինչեւ այսօր։

Տուներու շինութիւնը Այնճարի մէջ սկսաւ 1940 թուա
կանին։ Իւրաքանչիւր ընտանիքի համար կառուցուեցաւ 
միայն մէկ սենեակ՝ փոքր արտաքնոցով մը՝ սենեակի 
կողքին։ Իւրաքանչիւր տան համար տրամադրուեցաւ 

400 քառակուսի մեթր հողամաս տան կողքին եւ 3000 
քառակուսի մեթր հողամշակութեան տարածք մը։ 
Ասոնց զուգահեռ սկսան եկեղեցիներու եւ դպրոցներու 
շինարարութեան աշխատանքները, որոնք արդէն իսկ 
սկսած էին գործել վրաններու տակ։

Իւրաքանչիւր համայնք նախաձեռնեց իր եկեղեցին 
եւ դպրոցը կառուցելու աշխատանքին։ Սակայն նորա
հաստատ գաղթականներուն համար մեծագոյն խնդիրը 
ապրուստի հարցն էր։ Այդ տարիներուն մալարիան կը 
սկսի սաստիկ աւեր գործել գաղթականներուն մէջ։ Այն
ճարի հիւանդներուն մէկ-երրորդէն աւելին այս հիւան
դութենէն կը տառապէր, եւ մահերը բազմաթիւ էին։ 1942-
ի ամռան Այնճարը շատ գէշ համաճարակ մը կ’անցնէր. 
միայն մէկ ամսուան ընթացքին կը մահանային 130-է 
աւելի գաղթականներ, իսկ առաջին երկու տարիներուն 
մալարիայի, փորհարութեան եւ չքաւորութեան պատճա
ռով կը մահանան 200-է աւելի մուսալեռցիներ։ Կիլիկիոյ 
կաթողիկոսութեան, Հայկական բարեգործական ընդ
հանուր միութեան, «Գարակէօզեան» եւ այլ բարեսի
րական կազմակերպութիւններու օժանդակութեամբ կը 
հիմն ուին մանկախնամ կեդրոններ, դարմանատուներ 
եւ կը տրամադրուին առողջապահական այլատեսակ 
սպասարկութիւններ։  Քայլ առ քայլ Այնճարը կը դադրի 
անապատ ըլլալէ ու կը սկսի ծաղկիլ շնորհիւ հայ գիւղա
ցիի տքնաջան աշխատանքին եւ աննկուն կամքին։

Այնճարի զարգացումը կը շարունակուի արագ թա
փով մինչեւ Լիբանանի քաղաքացիական պատերազ
մին սկիզբը, որուն պատճառով Լիբանան կը մտնէ 
խառնակ ժամանակաշրջանի մը մէջ ու կը դադրի երկ
րին զարգացման ընթացքը։ Վերջին տարիներուն, սա
կայն, խաղաղութեան հաստատումով Այնճար դարձեալ 
կ’ապրի զարգացման արագ եւ աստիճանաւոր վերելք։ 
Գիւղը նոր տարազ կը հագնի, որ բոլորովին տարբեր 
էր այլեւս անցեալէն։ Հին օրերու կիսանապատային, մա
հաբոյր գաղթակայանը կը փոխակերպուի նոր օրերու 
կանաչապատ, գեղատեսիլ եւ լուսաւոր գիւղաքաղա
քի, կը կառուցուին արդիական քաղաքապետարանը եւ 
«Սարգիս Զէյթլեան» կեդրոնը: Այնճարի ՀՅԴ «Կարմիր 
լեռ» կոմիտէին եւ քաղաքապետարանին նախաձեռնու
թեամբ եւ գիտութեան բարիքներէն օգտուելով՝ 2022-ին 
կը տեղադրուին արեւային վահանակներ՝ խնայողու
թեամբ ընդմիշտ լուսաւոր պահելու Այնճար հայաւանի 
տուներն ու փողոցները: 

Հոս կ’արժէ նշել, որ 1939-1945-ին, երբ մուսալեռցիք 

Ապագայ բնակավայրում

Այնճարի մէջ կ’անցընէին իրենց ամէնէն դժուար տարի
ները, Բ աշխարհամարտի աւարտէն անմիջապէս ետք՝ 
1946 թուականին, կը հնչեն Հայաստան ներգաղթի զան
գերը՝ հրաւիրելով սփիւռքահայերը հայրենիք՝ իրակա
նացնելու իրենց դարաւոր երազը։ 

Ստեղծուած ընդհանուր խանդավառութենէն ան
մասն չմն ացին մուսալեռցիք։ 1946-47-ին Պէյրութի նա
ւահանգիստէն 650 ընտանիքներ Այնճարէն եւ 50 մու
սալեռցի ընտանիքներ Սուրիոյ եւ Լիբանանի տարբեր 
քաղաքներէն կը ներգաղթեն Հայաստան։ Մուսալեռցիք 
կը հաստատուին Հայաստանի տարբեր քաղաքներու եւ 
գիւղերու մէջ եւ կ’աշխատին արդիւնաբերական մարզե
րու մէջ։ Անոնք փայլուն յաջողութիւններ կ’արձանագ
րեն ուսման, գիտութեան, լուսաւորութեան եւ կրթութեան 
ասպարէզներուն մէջ ու այսպէսով կը մասնակցին Հա
յաստանի զարգացման եւ վերելքին։ Հայաստանի մէջ 
եւս մուսալեռցիք պահեցին իրենց բարբառն ու սովո
րութիւնները եւ շարունակեցին ամէն տարի, Սեպտեմ
բեր ամսուն նշել Մուսա լեռան հերոսամարտը։ 1972-ին 
Էջմիածնի շրջանի Գինեվետ աւանը կը վերանուանուի 
Մուսա լեռ, որու բարձունքին վրայ 1976 թուականին կը 
կառուցուի յուշակոթող մը՝ յարակից թանգարանով, որ 
կը խորհրդանշէ Մուսա լեռան մարտիկներու ազատագ
րական ոգին եւ քաջութիւնը։

Հայաստանի Մուսա լեռան հայրենակցական միու
թիւնը կը տանի բեղուն գործունէութիւն Հայաստանի 
մէջ՝ կազմակերպելով ցուցահանդէսներ, համագումար
ներ եւ այլն։ Հպարտութեամբ կարելի է ըսել, թէ 2015 
թուականին Հայաստանի եւ Այնճար հայաւանին մէջ մեծ 
շուքով եւ պետական այրերու մասնակցութեամբ տօ
նախմբուեցաւ Մուսա լեռան պանծալի հերոսամարտին 
100-ամեակը։

 Այնճարի երեք հայ յարանուանութիւնները եւ գործու
նեայ միութիւններն ու  կազմակերպութիւնները Այնճարի 

Ս. Պօղոս Հայաստանեայց Առաքելական եկեղեցի

Մուսալեռցիք մեծաւ մասամբ առաքելական համայն
քի զաւակներ էին եւ ունէին մէկէ աւելի հոգեւոր հովիւ
ներ։ Այնճարի մէջ առաջին տարիներուն, հաւատարիմ 
իր աննկուն հաւատքին, համայնքը իր եկեղեցական 
արարողութիւնները կը սկսի կատարել սեւ մեծ վրանի 
մը տակ, որ կը կոչուի վրան-եկեղեցի։ 1939-ին՝ Այնճար 
հասնելէն քանի մը ամիս ետք, մի քանի արաբական 
լայն ու ընդարձակ վրաններ իրարու կցելով՝ կը բացուի 
նաեւ «Ազգային վարժարանը», որուն վրան-վարժարան 
անունը կը տրուի։ 1940-ին Փարիզի «Յառաջ» թերթի 
խմբագիր Շաւարշ Միսաքեանի անձնական նախա
ձեռնութեամբ ֆրանսահայութենէն կոկիկ գումար մը 
կը հանգանակուի, եւ հիմը կը դրուի Ազգային «Յառաջ» 
վարժարանին։ Վարժարանը ֆրանսահայութեան նուէ
րը կ’ըլլայ Մուսա լեռան գաղթական ժողովուրդին։ Հե
տագային ի յարգանս Շաւարշ Միսաքեանի՝ անոր կի
սանդրին կը կանգնեցուի վարժարանի շրջափակին մէջ։ 

1958-ին ծնունդ կ’առնէ Այնճարի Ս. Պօղոս եկեղեց
ւոյ շինութեան ծրագիրը թաղական խորհուրդին եւ պե
տական երեսփոխան Մովսէս Տէր Գալուստեանի ջան
քերով։ Շինութեան ծրագիրը  թափ կ’առնէ օրուան 
բարեջան առաջնորդ եւ ապա կաթողիկոս երջանկայի

շատակ ՆՍՕՏՏ Խորէն Ա. Բարոյեանի օրհնութեամբ։ 
Հաւատարիմ հայկական ճարտարապետական ոճին 
եւ կառուցողական աւանդութեանց՝ եկեղեցին կը դառ
նայ հայկական ճարտարապետական կոթող մը Հա
յաստանէն շատ հեռու՝ Այնճար հայկական աւանին մէջ։ 
Հոկտեմբեր 1960-ին կը կատարուի եկեղեցւոյ օծումը՝ 
երջանկայիշատակ ՆՍՕՏՏ Զարեհ կաթողիկոս Փա
յասլեանի ձեռամբ։ Ս. Պօղոս Հայաստանեայց Առաքե
լական եկեղեցին՝ բազմած գիւղի գագաթին, կը դառնայ 
լուսաւորչակերտ հոյակապ կառոյց մը։ Համայնքը այսօր 
կը հաշուէ 500 ընտանիք։ Ունի նաեւ իր երկու ազգային 
երեսփոխանները, որոնք կը մասնակցին ազգային գա
ւառական ժողովին։ 

1969 թուականին հիմը կը դրուի երկրորդական վար
ժարանին, որ կը կոչուի Ազգային «Գալուստ Կիւլպէն
կեան» գոլէճ՝ ի յարգանս համանուն հաստատութեան, 
որ մեծագոյն նուիրատուն հանդիսացած էր վարժարա
նի կառուցման օրերուն։

Այնճարի հայ կաթողիկէ համայնքը

Հայ կաթողիկէ համայնքը անբաժան մասնիկն է 
Մուսա լեռան երեք համայնքներուն։ Մուսալեռցի գաղ
թականներուն հետ մուսալեռցի կաթողիկէները Այն
ճար ժամանեցին եւ առաջին տարին ապրեցան դժուար 
պայմաններու տակ։ Կարտինալ Աղաճանեան պատ
րիարքին նախաձեռնութեամբ եւ նիւթական օժանդա
կութեամբ 1940-ին հիմը կը դրուի Այնճարի «Անարատ 
յղութեան քոյրերու»  շէնքին եւ վարժարանին։ Այնճարի 
հիմն ադրութենէն ի վեր Այնճարի հայ կաթողիկէ հա
մայնքը մնայուն կերպով կ’ունենայ իր ժողովրդապետ 
վարդապետը։ 1952-ին համայնքը կը կառուցէ իր այժմու 
եկեղեցին, որ ժամանակին հետ կը բարեզարդուի աւե
լիով՝ հայկական գմբէթով, գաւիթով եւ սրբանկարնե
րով։ 1954-ի Հոկտեմբեր 11-ին տեղի կ’ունենայ եկեղեց
ւոյ  պաշտօնական օծումը՝ ձեռամբ կարտինալ Գրիգոր 
Պետրոս Աղաճանեան պատրիարքին։ 13 Հոկտեմբեր 
1973-ին համայնքը կը կատարէ «Աղաճանեան» սանուց 
տան բացումը։ Հայ կաթողիկէ համայնքին մէջ կը գոր
ծեն տիկնանց եւ հայ կաթողիկէ երիտասարդաց միու

Սփյուռք

Կառուցվում են առաջին տները

թիւնները։ Համայնքն այժմ ունի 130 ընտանիք։

Այնճարի հայ աւետարանական համայքը

Մուսա լեռան հայ աւետարանական համայնքը, թէեւ 
համեմատաբար աւելի փոքրաթիւ, սկսած է վերակազ
մակերպուիլ Այնճար ժամանումէն անմիջապէս ետք։ 
1940-ին հիմը կը դրուի Հայ Աւետարանական վարժա
րանին, իսկ 1941-ին կը կառուցուի Հայ Աւետարանական 
եկեղեցին։ 1955-էն ետք վարժարանը կ’ընդարձակուի ու 
կ’ունենայ իր մանկապարտէզի, նախակրթարանի, միջ
նակարգի եւ երկրորդականի բաժինները՝ լուսաւոր դա
սարաններով, տարրալուծարանով եւ հանդիսասրահով։ 
Վարժարանը քայլ առ քայլ կը վերածուի արդիական 
կրթական կառոյցի մը։ 1953-ին է, որ վարժարանը կ’ու
նենայ իր երկրորդական բաժինը՝ «Հիլֆսպունտ» զուի
ցերիական եւ գերմանական բարեսիրական կազմակեր
պութեան օժանդակութեամբ։ Տնօրէնն էր օտարազգի, 
բայց հայախօս քոյր Հետուիկը։ Վարժարանը կ’ունենայ 
նաեւ իր գիշերօթիկի բաժինները, որ կարելիութիւնը կը 
ստեղծէ հայ պատանիներուն՝ Լիբանանի, Սուրիոյ եւ 
Մերձաւոր Արեւելքի զանազան շրջաններէն՝ ուսում եւ 
կրթութիւն ստանալու։ «Հիլֆսպունտ» միսիոնարութիւ
նը Այնճարի մէջ կը տանի երախտաշատ եւ բազմաճիւղ 
գործունէութիւն։ 1941-ին համայնքը կը հիմն է իր «ՋԱ
ՆԻՑ» երիտասարդաց եւ պատանեաց միութիւնները, 
որոնք կը տանին այլազան տեսակի գործունէութիւն՝ 
կրօնական, ազգային եւ հոգեւոր դաստիարակչական 
բնոյթի։ Նոյն տարիներուն կը կազմակերպուին նաեւ կի
րակնօրեայ դպրոցն ու տիկնանց միութիւնը։ Համայնքը 
այժմ ունի 150 ընտանիք։

Այնճարի կարեւոր արտադրութիւնները
եւ զբաղումն երը

Դարերու ընթացքին մուսալեռցիք զբաղած էին հո
ղամշակութեամբ, սակայն Այնճարի մէջ առաջին տա
րիներուն անոնք զբաղեցան սանտրագործութեամբ, որ 
Մուսա լեռան ամենանշանաւոր արհեստներէն մէկն էր։ 
Դանդաղօրէն սկսաւ հողամշակութիւնը, որ աւելի թափ 
առաւ ներգաղթէն ետք, երբ խնձորի պարտէզներուն 
ծառատնկումը սկսաւ։

Եւ ահա պատահեցաւ հրաշքը. մուսալեռցիին քրտին
քով կիսանապատային Այնճարը վերածուեցաւ կանա
չապատ եւ պտղաբեր դալարագեղ պարտէզներու։ Այսօր 
դժուար է պատկերացնել, որ 84 տարուան մէջ այսքան 
փոփոխութիւն կրնար ստեղծուիլ։

Մուսալեռցիք Այնճարի մէջ հողատնտեսութեան կող
քին զբաղեցան նաեւ անասնապահութեամբ։  Խնձորի 
պարտէզներուն կողքին կան նաեւ տանձի, սալորի, ոս
կեխնձորի, դեղձի եւ խաղողի այգիներ, զուգահեռ այն
ճարցիք կը մշակեն այլազան բանջարեղէնի տեսակներ։ 
Այնճար շուտով կը դառնայ խնձորի արտադրութեան 
կարեւոր կեդրոնը ոչ միայն Պեքաայի, այլեւ ամբողջ Լի
բանանի։ Այնճար այսօր կ’արտադրէ շուրջ 12 հազար 
թոն խնձոր։ 1970-ական թուականներուն Այնճարի մէջ 
զարգացաւ նաեւ ձկնաբուծութիւնը։ Գիւղատնտեսու
թեան կողքին Այնճարի մէջ զարգացան կարգ մը ար
հեստներ, ինչպէս՝ ատաղձագործութիւն, երկաթագոր

ծութիւն, ինքնաշարժի նորոգութիւն, ոսկերչութիւն եւ 
այլն։ Գիւղին ընդհանուր զարգացման ընթացքին այն
ճարցիք բացին Լիբանանի յաջողագոյն ճաշարաննե
րը Այնճարի մէջ, բացին սրճարաններ եւ խաղավայրեր 
«ծառերուն տակը»՝ Ակին մօտիկ։

Մշակութային կեանք
   
Մուսալեռցիք արուեստասէր եւ ուսումն ասէր ժողո

վուրդ են։ Այդ մասին ամենախօսուն երեւոյթը կրթական 
հաստատութիւններու երեւոյթն է նոյնիսկ վրաններու 
տակ։ Առաջին քանի մը տարիներու կազմակերպչական 
շրջանէ մը ետք գիւղին մէջ կը սկսի մշակութային կեան
քը, որ կը յատկանշուի այլազան բնոյթի ձեռնարկներու 
կազմակերպումով թէ՛ կրթական հաստատութիւններուն 
եւ թէ՛ գիւղին մէջ գործող միութիւններուն կողմէ։ Դասա
խօսութիւններ, ցուցահանդէսներ եւ թատերական ներ
կայացումն եր առանցքը կը կազմեն Այնճար հայաւանի 
մշակութային կեանքին։

Արուեստի մարզին մէջ մուսալեռցի-այնճարցին հա
րուստ է իր ինքնատիպ ճարտարապետներով, քան
դակագործներով, նկարիչներով, երաժիշտներով, 
գրողներով եւ նախանձախնդիր է սերունդէսերունդ 
պահպանելու ստեղծագործ ոգին ու արուեստով բարձ
րանալու հմտութիւնը։

Գիւղին մէջ տիրապետող կը դառնայ գրական մթ
նոլորտը։ Կը ստեղծագործեն մուսալեռցի եւ այնճարցի 
գրագէտներ ու մտաւորականներ, ինչպէս՝ Եդուարդ 
Պոյաճեան, Թովմաս Հապէշեան, վեր. Մովսէս Ճան
պազեան, Պօղոս Սնապեան, Մովսէս Տէր Գալուստեան, 
Բաբգէն Զանայեան, Զուլալ Գազանճեան, Սարգիս 
Զէյթլեան եւ նոր սերունդէն՝ Սոնիա Թաշճեան, Պետիկ 
Հերկելեան, Վահան Զանոյեան, Մովսէս Հերկելեան, 
Վահրամ Շէմմէսեան եւ ուրիշներ։ 

Անմասն չէ նաեւ կերպարուեստի բնագաւառը։ Մու

Սփյուռք

Ս. Պօղոս Հայաստանեայց Առաքելական եկեղեցին

սալեռցիք կ’ունենան նաեւ իրենց արուեստագէտները։ 
Մշակութային կեանքը կը ծաղկէր վարժարաններէն 
ներս, սակայն 1973-ին Համազգայինի «Պարոյր Սեւակ» 
մասնաճիւղին հիմն ումով մշակութային կեանքը կ’ապրի 
մեծ վերելք։ Այս մասին կ’անդրադառնանք առանձին։

Այնճարի ՀՅԴ «Կարմիր Լեռ» կոմիտէին եւ քաղաքա
պետութեան երկար տարիներու թանգարան մը ունե
նալու երազը կ’իրականանայ 2019 թուականին. կը հիմ
նուի Մուսալեռ-Այնճար ազգագրական թանգարանը, եւ 
անոր բացումը կը կատարուի մեծ շուքով:

Գործող  միութիւններ

Այնճարի Համազգային Հայ Կրթական եւ 
Մշակութային Միութիւն


Ինչպէս նշեցինք, Համազգայինի «Պարոյր Սեւակ» 

մասնաճիւղը կը հիմն ուի 1973-ին՝ դառնալով 95-ամեայ 
կազմակերպութեան Լիբանանի 6 մասնաճիւղերէն մէ
կը։ Այս ձեւով ծնունդ կ’առնէ մշակութային կազմակեր
պուած գործունէութիւնը Այնճարի մէջ, եւ մասնաճիւղը 
կը դառնայ Այնճարի մշակութային կեանքին միջնա
բերդը։ Մասնաճիւղին գլխաւոր աշխատանքները կը 
կեդրոնանան երաժշտական, պարարուեստի, թատե
րական, նկարչական, գրական բնագաւառներու շուրջ։ 
Կը գործէ «Կոմիտաս» պարախումբը, որ ելոյթներ կ’ու
նենայ տարբեր քաղաքներու մէջ՝ մեծ տպաւորութիւն 
թողելով հայ եւ օտար հանդիսատեսներու վրայ։ Մաս
նաճիւղը նաեւ կազմակերպած է կերպարուեստի ցուցա
հանդէսներ։ Վերջին տարիներուն հիմն ուած է «Ռուբէն 
Նագեան» գեղարուեստի դպրոցը, ուր սկսնակներու 
համար կը մատուցուին նկարչական դասընթացներ։ 
Համազգայինի «Թորոս Ռոսլին» ակադեմիան մասնա
ճիւղ մը կը բանայ Այնճարի մէջ՝ գործակցելով Համազ
գայինի «Պարոյր Սեւակ» մասնաճիւղին հետ, ուր կը կա
զակերպուին կերպարուեստի ցուցահանդէսներ:

2019 թուականին կը հիմն ուի «Ainjar Art Gallery»-ին, 
ուր կը ցուցադրուին մուսալեռցի-այնճարցի արուեստա
գէտներու կերպարուեստի լաւագոյն գործերը:

Մասնաճիւղը ունի նաեւ գրական աշխուժ գործունէու
թիւն։ Բազմաթիւ դասախօսական եւ այլ ձեռնարկներու 

կազմակերպումով հանրութիւնը ծանօթացած է լիբա
նանահայ եւ սփիւռքահայ գրագէտներու, անոնց գոր
ծերուն եւ ստեղծագործութիւններուն։ Քաջալերուած են 
նաեւ երիտասարդ գրողները՝ անոնց համար կազմա
կերպելով յատուկ ձեռնարկներ։ Մասնաճիւղը հրատա
րակած է նաեւ հատորներ եւ կառուցած է գրադարան մը 
ընթերցասէր հասարակութեան համար։ 2019-ին կեան
քի կը կոչուի գրագէտ Պօղոս Սնապեանի անուան տուն-
թանգարանը՝ մեծ հետաքրքրութիւն ստեղծելով գրասէր 
հասարակութեան մօտ:

Թատերական կեանքին մէջ եւս «Լուսարձակ 40» թա
տերախումբի աշխատանքներուն ճամբով մասնաճիւղը 
կրցած է բեմականացնել հայ եւ օտար գրողներու բազ
մաթիւ գործեր՝ քաջալերելով երիտասարդ դերասաննե
րը։

Այնճարի Հայ Օգնութեան  Միութիւն

Այնճարի մէջ գործունեայ ներկայութիւն է Լիբանա

նահայ օգնութեան խաչի «Աղթամար» մասնաճիւղը։ 
1942-ին 7 հիմն ադիր ընկերուհիներով հիմը կը դրուի 
ԼՕԽ-ի «Աղթամար» մասնաճիւղին, որ կարեւոր դեր կը 
վերցնէ Այնճարի զարգացման գործընթացին մէջ։ 1946-
ին մասնաճիւղը կը ստեղծէ արծուիկներու փաղանգ մը՝ 
աւելի քան 100 անդամն երով, որ մեծ խանդավառութիւն 
կը ստեղծէ գիւղին մէջ։ 1960-ական թուականներուն 
սկիզբը մասնաճիւղը կը բանայ իր դարմանատունը։ 
1970-ական տարիներուն գիւղին մէջ կը գործեն շտապ 
օգնութեան երեք կեդրոններ։ «Աղթամար» մասնաճիւ
ղին ամենամեծ իրագործումն երէն մէկը կ’ըլլայ Լիբա
նանի քաղաքացիական պատերազմի տարիներուն 
ընթացքին 24 ժամ բաց դարմանատունը, որ անչափե
լի ծառայութիւններ մատուցեց ոչ միայն գիւղացինե
րուն, այլեւ գիւղ ժամանող հազարաւոր գաղթականնե
րուն՝ յատկապէս եկած Պէյրութի հայահոծ շրջաններէն։ 
Միութեան անդամն երուն թիւը կը հասնի աւելի քան 
250-ի։ Միութիւնը ձեռք կ’երկարէ որբին, անկարին, հի
ւանդին եւ ծերին, ինչպէս նաեւ կ’օժանդակէ գիւղի վար

Սփյուռք

Այնճարի քաղաքապետարանը

Այնճարի գլխավոր փողոցը

ժարաններուն՝ յատուկ հոգատարութիւն ցուցաբերելով 
պատանիներու ուսման։ Ներկայիս մասնաճիւղը աշ
խուժօրէն կը շարունակէ իր առաքելութիւնը՝ ծառայելով 
հայրենիքին, Արցախ հայաշխարհին, հայ ժողովուրդին 
եւ Այնճար հայաւանին։

ՀՄԸՄ Այնճար

Մուսա լեռան տեղահան եղած ժողովուրդը իր առօ
րեայ ծանրաբեռնուած պայմաններուն մէջ իսկ կ’որոշէ 
հայաւանին մէջ հիմը դնել հայկական մարմն ակրթա
կան ընկերութեան մը, եւ 1945 թուականին կը հիմն ուի 
ՀՄԸՄ Այնճարի մասնաճիւղը, եւ 1967-ին ան կը ստանայ 
պետական ճանաչում։


Որպէս ֆիզիքական եւ ազգային դաստիարակութեան 

իւրայատուկ դպրոց՝ Այնճարի ՀՄԸՄ-ի մասնաճիւղը 
գիւղի երկսեռ երիտասարդութեան համար կը դառնայ 
հոգեկան եւ ֆիզիքական կրթութեան օճախ, որ իր դերը 
ունեցաւ առողջ սերունդներ պատրաստելու առաքելու
թեան մէջ։ Անմիջապէս կը կազմուի սկաուտական առա
ջին խումբը։ Այնճարի ՀՄԸՄ-ը այսօր՝ իր մարզական 
բազմաթիւ խումբերով, իր սկաուտական կազմերով, իր 
գեղեցիկ ու արդիական ակումբով ու մարզադաշտով 
ոչ միայն Այնճարի, այլեւ ամբողջ լիբանանահայութեան 
հպարտութիւնը կը դառնայ:


Այնճարի ՀՄԸՄ-ի մարզական խումբերը արձանագ

րած են փայլուն յաղթանակներ եւ նուաճումն եր՝ պատիւ 
բերելով ՀՄԸՄ-ի մեծ ընտանիքին: 

 

Լիբանանի Երիտասարդական Միութեան Այն
ճարի «Շավարշ Միսաքեան» մասնաճիւղ եւ «Յա

ռաջ» Պատանեկան Միութիւն

Իր հիմն ադրութենէն՝ 1973-էն անմիջապէս ետք, 

ԼԵՄ-ի «Շաւարշ Միսաքեան» մասնաճիւղը լծուեցաւ 
զանազան ձեւի աշխատանքներու՝ միաժամանակ դաս
տիարակելով երիտասարդները յեղափոխական նկա
րագրով, առօրեայ ապահովական աշխատանքներով 
եւ հայանպաստ քարոզչութեամբ։ Մասնաճիւղը կը կա
ռուցէ իր կեդրոնը։ Կը կազմակերպէ դասախօսութիւն
ներ, բանակումն եր, արշաւներ եւ դպրոցներու աշա
կերտութեան համար ձեռնարկներ։ Քայլ պահելով հայ 
ազգային իրականութեան հետ՝ մասնաճիւղը կը դառ
նայ Այնճարի երիտասարդութեան տրոփող սիրտը, որ 
կ’արձագանգէ հայ ժողովուրդի բոլոր պատմական վե
րիվայրումն երուն։

Այնճար հաստատուելէն ետք մուսալեռցի ժողովուր
դը իր հանապազօրեայ հացին հետ միասին մտահոգ 
էր նաեւ իր զաւակներուն կրթութեամբ։ Ազգային «Յա
ռաջ» վարժարանի հիմն ումէն անմիջապէս ետք՝ 1943 
թուականին, հիմը դրուեցաւ նաեւ ՀՅԴ «Յառաջ» պա
տանեկան միութեան՝ որպէս բնական յաջորդը Մուսա 
լեռան պատանեկան միութիւններուն։ ՀՅԴ պատանե
կան միութիւնը դաստիարակեց հազարաւոր պատանի
ներ, որոնք մեծցան մեր պատմութեան եւ հերոսներուն 
աւանդներով ու ոգիով։ Անոնք դարձան ապագայ հայ 

կեանքի գործիչները ոչ միայն Այնճարի, այլեւ հայաս
փիւռ աշխարհի չորս ծագերուն։

Այս բոլոր աշխատանքներուն ոգին ու մղիչ ուժը 
հանդիսացաւ Հայ Յեղափոխական Դաշնակցութեան 
Այնճարի «Կարմիր լեռ» կոմիտէն, որ իր շրջահայեաց 
քաղաքականութեամբ, իր յանձառութեամբ ու հետեւո
ղական աշխատանքով ղեկավարեց գիւղին կեանքը լաւ 
ու փոթորկոտ օրերուն եւ դարձաւ ամբողջականօրէն հայ 
քաղաքապետարանին եւ միութիւններուն գլխաւոր մղիչ 
ուժն ու հովանաւորը։ Եթէ այսօր Այնճարը պահած է իր 
հայկական դիմագիծը, եթէ ան ունի միակ հայ քաղաքա
պետարանը Սփիւռքի մէջ, ապա այս յաջողութիւնը կը 
պարտինք այնճարցիի անխորտակ կամքին ու գաղա
փարի նուիրուածութեան։

Սակայն Այնճարի 84-ամեայ պատմութեան մէջ տի
րապետող մնաց Մուսա լեռան բարբառը։ Ժողովուրդը 
միշտ պատմեց իր պապենական գիւղերուն մասին մու
սալեռեան հնադարեան բարբառով։ Ապրեցաւ անցեալը 
եւ զայն անբաժան մէկ մասնիկը դարձուց ներկային։ 
Մուսա լեռէն երբ հեռացաւ մուսալեռցին, չմոռցաւ իր 18 
հերոս նահատակներու աճիւններէն ու հողէն բուռ մը իր 
հետ տանիլ՝ որպէս յաւերժական մասունք։


Այնճարցիներ մեծ խանդավառութեամբ ամէն տա

րուան Սեպտեմբերի երկրորդ շաբաթավերջին տօ
նեցին հերոսամարտի յաղթանակի օրը։ Դուրս գալով 
Այնճարի նեղ սահմաններէն՝ յաղթանակի նախաձեռ
նութիւնը վերածեցին ազգային տօնախմբութեան, որուն 
մասնակցեցան հեռու եւ մօտիկ բոլոր հայորդիները։

Մուսա լեռան հերոսածին զաւակներն ու թոռները 
հայրենիքի եւ Սփիւռքի հեռաւոր գաղութներուն մէջ նաեւ 
կը տօնախմբեն Մուսա լեռան հերոսամարտի տարե
դարձները եւ անոնց ընդմէջէն կը խոնարհին բոլոր այն 
ազատամարտիկներու յիշատակին առջեւ, որոնք իրենց 
արիւնով գծեցին եւ պաշտպանեցին Մուսա լեռան, Հա
յաստանի եւ Արցախի սահմանները։

Փա՜ռք ու պարծա՛նք Մուսա լեռան առիւծասիրտ զա
ւակներուն ու պատի՛ւ  մոխիրներէն յարութիւն առած հայ 
ժողովուրդին: 

Սփյուռք

Ղեկավարը երկինքէն չ’իջներ
ՎՐԷԺ-ԱՐՄԷՆ
Ճարտարապետ, գրող, հրապարակագիր, «Հորիզոն»ի ու «Հորիզոն գրական»-ի աւագ խմբագիր

երգչախումբերը եւ մասամբ նորին։ 
Չի բաւեր սակայն նկատել, տեսնել, «ապրի՛ս» ըսել ու 

անցնիլ։ Եթէ մեր կազմակերպութիւնները լուրջի պիտի 
առնեն իրենց շարքերը զօրացնելու ու անոնց ճամբով 
ալ ապագայ առաջնորդները ապահովելու գործը, ապա 
ունենալու են յառաջագունէ ճշտուած ծրագիր ու զայն 
իրագործելու նիւթական կռուաններ, որպէսզի այդպէս 
ալ ընտրուին, քաջալերուին, ուսանին ու պաշտօնի կո
չուին ուսուցիչներ, խմբավարներ, վարչականներ կրթա
կան, մշակութային ու քաղաքական ասպարէզներուն 
մէջ։     

Բոլոր պարագաներուն փորձառութիւնը կարեւոր 
գործօն մըն է։ Այսօր համալսարանական, թէ գործի աս
պարէզի մէջ հաւաքական կեանքի մէջ մասնակցութիւն 
ունեցած ու փորձառութիւն ձեռք ձգած թեկնածուները 
ուրիշներէ առաջ ընդունելի կը դառնան։ 

Մեր կազմակերպութիւնները կարելիութիւնը ունին 
այդ պատեհութիւնը ընծայելու մեր երիտասարդութեան։ 

Այդ ամենէն ետք ալ, սակայն, հաւաքականութիւնը 
պիտի գիտնայ տեղ տալ այդ երիտասարդներուն, ճամ
բայ բանալ՝ պատասխանատու պաշտօններ ստանձ
նելու, որպէսզի անոնք մարզուին համապատասխան 
ոլորտներուն մէջ եւ ի պահանջելն հարկին լեցնեն ստեղ
ծուող բացերը։ Այս առիթը չենք ստեղծեր, երբ մեր սի
րուած, աշխատունակ ու կարող անձերը անընդհատ 
նոյն պաշտօններուն վրայ կը պահենք՝ փոխանակ զա
նոնք այլ պաշտօններու մղելու, թէկուզ ժամանակաւո
րապէս եւ անոնց տեղը նորեր չենք բերեր նոյն փորձա
ռութիւնը ձեռք ձգելու եւ գործի շարունակականութիւնը 
ապահովելու համար։ 

Պաշտօնավարութեան սերնդափոխութիւնը միշտ 
նմանցուցած եմ դրօշարշաւի մարզախաղին, ուր մաս
նակիցները իրարմէ նախաճշտուած հեռաւորութիւննե
րու վրայ կանգնած կ’ըլլան, եւ երբ մէկը կը վազէ, դրօշը 
յաջորդին յանձնելու պահուն յաջորդն ալ արդէն վա
զել սկսած կ’ըլլայ, պահ մը միասին կը վազեն, մինչեւ 
որ դրօշը ձեռք փոխէ եւ այդպէս շարունակաբար մինչեւ 
վազքուղիին աւարտը։ 

Այո՛, ինչպէս հողին մէջ տնկուած ծիլը ջրուելով ու 
խնամուելով կը վերածուի մեծ ու հովասուն ծառի, այն
պէս ալ հողէ՛ն՝ վարէն, կը սկսի ղեկավարի պատրաս
տութիւնը։ 

Երկինքէն չ’իջնար ան։

Միշտ այժմէական է ղեկավարութեան հարցը, մանա
ւանդ անոր նորոգման՝ փոխարինման հարցը, որ պար
բերաբար կ’արծարծուի, ապա մոռացութեան կը տրուի։ 

Արդարացի է, որ ան տեւաբար մնայ մեր կազմակեր
պութիւններու օրակարգին վրայ ու արժանանայ պատ
շաճ քննարկման։

Խնդիրը այն չէ, որ այս կամ այն ղեկավար, նոյնիսկ 
չակերտուած «ղեկավար» անձէն գոհ ենք կամ դժգոհ, 
զինք կը սիրենք կամ չենք սիրեր, իր պաշտօնին բարձ
րութեան վրա՞յ է, թէ՞ վրայ չէ։ 

Խնդիրը նորոգման ու փոխարինման գործընթացն է, 
որ լուրջ քննարկման կը կարօտի։ Գիտենք, որ կեանքի 
օրէնքն է. մարդիկ տարիքի բերմամբ կամ առողջական 
պատճառներով, նոյնիսկ շատ անձնական անսպասելի 
իրավիճակներու հետեւանքով ստիպուած են հեռանալ 
իրենց պաշտօններէն։ Ինչպէս ընել, որ այդ պահուն հա
ւաքականութիւնները չտուժեն, իրար չանցնին զանոնք 
փոխարինելու համար, մէջտեղը չմն ան  թեկնածուներու 
բացակայութեան պատճառաւ։ 

Հաւաքականութիւնները իրաւամբ կ’ակնկալեն, որ 
ամենէն ատակ անձերը ըլլան իրենց ղեկավարները՝ 
իրենց կազմակերպութիւններու գլուխները՝ ուսեալ, 
փորձառու, իրենց պաշտօնին պահանջած յատկութիւն
ներով օժտեալ։ Սակայն ինչպէ՞ս։ Ակնկալելը մէկ բան է, 
ակնկալութիւնը իրականութեան վերածելը՝ ուրիշ։ 

Այո՛, ղեկավարը երկինքէն չ’իջներ, ոչ ալ սառցարա
նէն կը հանես, կը հալեցնես ու գործի կը լծես,— տանք 
ողորմի Մուշեղ Իշխանին։ 

Ղեկավար պատրաստելը,— եւ խօսքս բոլոր մակար
դակներու մասին է՝ պատանեկան խումբի մը վարիչէն 
մինչեւ երկրի մը առաջնորդը,— ծրագրուած, հետեւողա
կան աշխատանքով կ’ըլլայ։ Ահա այս աշխատանքին է, 
որ կ’ուզեմ այստեղ անդրադառնալ։  

Ղեկավարութեան, ինչպէս որեւէ այլ ոլորտի կարո
ղութիւն ունեցող անձերու որոնումը դպրոցէն կը սկսի, 
նոյնիսկ մանկապարտէզէն, երբ հետզհետէ աչքի կը 
զարնեն երեխաներու ձիրքերը։ Ուսուցիչ-տնօրէն-հո
գաբարձու  տրամադրուած պիտի ըլլան նկատել այդ 
ձիրքերը, ծնողներուն ալ ուշադրութեան յանձնել, քաջա
լերել ու ամեն ինչ ընել զանոնք զարգացնելու համար։ 
Այդպէս եւ այդպէս միայն կը բացայայտուին Կոմիտաս
ները, Սարեանները եւ այլ տաղանդաւոր արուեստա
գէտները։ Նոյնը՝ ապագայ ղեկավարները դաստիարա
կելու պարագային։

Արդարեւ, այդ մանուկ տարիքէն պիտի երեւի, թէ մէ
կը կրնա՞յ խումբի մը հետ համերաշխ աշխատիլ, կրնա՞յ 
խումբի առաջնորդը դառնալ՝ առանց ինքզինք պար
տադրելու, իր խմբակիցներուն յատկութիւնները զանա
զանել, գործեր բաշխել եւ այլն, եւ այլն։ 

Ժամանակի ընթացքին պէտք է մշակուին այդ կարո
ղութիւնները եւ ո՞ւր, եթէ ոչ մեր այն կազմակերպութիւն
ներուն մէջ, որոնց ճամբով պատանիներ ու երիտա
սարդներ կրնան իրենց կառավարման յատկութիւնները 
մշակել։ Այդ կազմակերպութիւնները մեր պատանեկան 
ու երիտասարդական միութիւններն են, մարզական ու 
սկաուտական միութիւնները, այլեւ պարախումբերն ու 

Ընկերական Զրույցներ

ՀՌՉԱԿԱԳԻՐ

ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ

ՀՌՉԱԿՄԱՆ ՄԱՍԻՆ

Ժողովրդական պատգամավորների Լեռնային Ղարաբաղի մարզային և Շահումյանի շրջանային խորհուրդների` 
բոլոր մակարդակների խորհուրդների պատգամավորների մասնակցությամբ համատեղ նստաշրջանն 
արտահայտելով ժողովրդի կամքը, որն ամրագրված է փաստացի անցկացված հանրաքվեում և ԼՂԻՄ ու 
Շահումյանի շրջանային իշխանության մարմինների 1988-1991 թթ. որոշումներում, ազատության, անկախության, 
իրավահավասարության և բարիդրացիության նրա ձգտումը, արձանագրելով Ադրբեջանի Հանրապետության 
կողմից «1918-1920 թթ. պետական անկախության վերականգնման» հռչակման փաստը,  հաշվի առնելով, որ 
Ադրբեջանում տարվող ապարտեիդի և խտրականության քաղաքականությունը հանրապետությունում ստեղծել 
է հայ ժողովրդի նկատմամբ ատելության և անհանդուրժողականության մթնոլորտ, ինչը հանգեցրել է զինված 
բախումների, մարդկային զոհերի, խաղաղ հայկական գյուղերի բնակիչների զանգվածային բռնատեղահանման, 
հիմնվելով ԽՍՀ Միության գործող Սահմանադրության և օրենքների վրա, որոնք ինքնավար կազմավորումներին և 
հավաքական բնակվող ազգային խմբերին իրավունք են տալիս ԽՍՀՄ-ից միութենական հանրապետության դուրս 
գալու դեպքում ինքնուրույն որոշելու իրենց պետական-իրավական կարգավիճակի հարցը՝ նշելով, որ Շահումյանի 
շրջանի տարածքը բռնի կերպով անջատվել է Լեռնային Ղարաբաղից և հայ ժողովրդի վերամիավորման ձգտումը 

համարելով բնականոն ու օրինական, միջազգային իրավունքի նորմերին համապատասխան,
ձգտելով հայ և ադրբեջանական ժողովուրդների միջև բարիդրացիական հարաբերությունների վերականգնմանը` 
միմյանց իրավունքների փոխադարձ հարգանքի հիման վրա, ուշադրության առնելով երկրում տիրող իրավիճակի 
բարդությունն ու հակասականությունը, ապագա միության, իշխանության և կառավարման միութենական 
կառույցների ճակատագրի անորոշությունը, հարգելով ու հետևելով մարդու իրավունքների համընդհանուր 
հռչակագրի և  տնտեսական, սոցիալական ու մշակութային իրավունքների մասին միջազգային համաձայնագրի, 
քաղաքացիական, քաղաքական և մշակութային իրավունքների մասին միջազգային համաձայնագրի 

սկզբունքներին և ակնկալելով միջազգային հանրության ըմբռնումն ու աջակցությունը՝

ՀՌՉԱԿՈՒՄ Է

ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅՈՒՆԸ ՆԵՐԿԱՅԻՍ ԼԵՌՆԱՅԻՆ ՂԱՐԱԲԱՂԻ ԻՆՔՆԱՎԱՐ ՄԱՐԶԻ ԵՎ 
ՀԱՐԱԿԻՑ ՇԱՀՈՒՄՅԱՆԻ ՇՐՋԱՆԻ ՍԱՀՄԱՆՆԵՐՈՒՄ: ՀԱԿԻՐՃ` ԼՂՀ

Լեռնային Ղարաբաղի Հանրապետությունն օգտվում է այն լիազորություններից, որոնք հանրապետություններին 
տրամադրվում են ԽՍՀՄ Սահմանադրությամբ ու օրենսդրությամբ և իրեն իրավունք է վերապահում ինքնուրույն 
որոշելու իր պետական-իրավական կարգավիճակը` երկրի և հանրապետությունների ղեկավարության հետ 
քաղաքական խորհրդատվությունների և բանակցությունների հիման վրա:
Լեռնային Ղարաբաղի Հանրապետության տարածքում մինչև ԼՂՀ Սահմանադրության և օրենքների ընդունումը 
գործում են ԽՍՀՄ Սահմանադրությունը և օրենսդրությունը, ինչպես նաև ներկայում գործող այլ օրենքներ, որոնք չեն 
հակասում սույն հռչակագրի նպատակներին ու սկզբունքներին և հանրապետության առանձնահատկություններին:
Ժողովրդական պատգամավորների Լեռնային Ղարաբաղի մարզային և Շահումյանի շրջանային խորհուրդների` 
բոլոր մակարդակների խորհուրդների պատգամավորների մասնակցությամբ համատեղ նստաշրջան

2-ը սեպտեմբերի, 1991 թ.

ք. Ստեփանակերտ




